
යා  කුංදේංදු  තුෂාරහාරධවළා  යා  ශුභ්රවස්ත්රාවෘතා
යා  වීණාවරදංඩමංඩිතකරා  යා  ශ්වේතපද්මාසනා  ।
යා  බ්රහ්මාච්යුත  ශංකරප්රභෘතිභිර්දේවෛස්සදා
පූජිතා
සා  මාං  පාතු  සරස්වතී  භගවතී  නිශ්ශේෂජාඩ්යාපහා  ॥  1 ॥

දෝර්භිර්යුක්තා  චතුර්භිඃ  ස්ඵටිකමණිනිභෛ
රක්ෂමාලාංදධානා
හස්තේනෛකේන  පද්මං  සිතමපිච  ශුකං  පුස්තකං  චාපරේණ  ।
භාසා  කුංදේංදුශංඛස්ඵටිකමණිනිභා  භාසමානා zසමානා
සා  මේ  වාග්දේවතේයං  නිවසතු  වදනේ  සර්වදා  සුප්රසන්නා
॥  2 ॥

සුරාසුරෛස්සේවිතපාදපංකජා  කරේ
විරාජත්කමනීයපුස්තකා  ।
විරිංචිපත්නී  කමලාසනස්ථිතා  සරස්වතී  නෘත්යතු
වාචි  මේ  සදා  ॥  3 ॥

සරස්වතී  සරසිජකේසරප්රභා  තපස්විනී
සිතකමලාසනප්රියා  ।
ඝනස්තනී  කමලවිලෝලලෝචනා  මනස්විනී  භවතු
වරප්රසාදිනී  ॥  4 ॥

සරස්වති  නමස්තුභ්යං  වරදේ  කාමරූපිණි  ।
විද්යාරංභං  කරිෂ්යාමි  සිද්ධිර්භවතු  මේ  සදා  ॥  5 ॥

සරස්වති  නමස්තුභ්යං  සර්වදේවි  නමෝ  නමඃ  ।
ශාංතරූපේ  ශශිධරේ  සර්වයෝගේ  නමෝ  නමඃ  ॥  6 ॥

නිත්යානංදේ  නිරාධාරේ  නිෂ්කළායෛ  නමෝ  නමඃ  ।
විද්යාධරේ  විශාලාක්ෂි  ශුද්ධජ්ඤානේ  නමෝ  නමඃ  ॥  7 ॥

ශුද්ධස්ඵටිකරූපායෛ  සූක්ෂ්මරූපේ  නමෝ  නමඃ  ।
ශබ්දබ්රහ්මි  චතුර්හස්තේ  සර්වසිද්ධ්යෛ  නමෝ  නමඃ  ॥  8
॥



මුක්තාලංකෘත  සර්වාංග්යෛ  මූලාධාරේ  නමෝ  නමඃ  ।
මූලමංත්රස්වරූපායෛ  මූලශක්ත්යෛ  නමෝ  නමඃ  ॥  9 ॥

මනෝන්මනි  මහාභෝගේ  වාගීශ්වරි  නමෝ  නමඃ  ।
වාග්ම්යෛ  වරදහස්තායෛ  වරදායෛ  නමෝ  නමඃ  ॥  10 ॥

වේදායෛ  වේදරූපායෛ  වේදාංතායෛ  නමෝ  නමඃ  ।
ගුණදෝෂවිවර්ජින්යෛ  ගුණදීප්ත්යෛ  නමෝ  නමඃ  ॥  11 ॥

සර්වජ්ඤානේ  සදානංදේ  සර්වරූපේ  නමෝ  නමඃ  ।
සංපන්නායෛ  කුමාර්යෛ  ච  සර්වජ්ඤේ  තේ  නමෝ  නමඃ  ॥  12 ॥

යෝගානාර්ය  උමාදේව්යෛ  යෝගානංදේ  නමෝ  නමඃ  ।
දිව්යජ්ඤාන  ත්රිනේත්රායෛ  දිව්යමූර්ත්යෛ  නමෝ  නමඃ
॥  13 ॥

අර්ධචංද්රජටාධාරි  චංද්රබිංබේ  නමෝ  නමඃ  ।
චංද්රාදිත්යජටාධාරි  චංද්රබිංබේ  නමෝ  නමඃ  ॥  14 ॥

අණුරූපේ  මහාරූපේ  විශ්වරූපේ  නමෝ  නමඃ  ।
අණිමාද්යෂ්ටසිද්ධායෛ  ආනංදායෛ  නමෝ  නමඃ  ॥  15 ॥

ජ්ඤාන  විජ්ඤාන  රූපායෛ  ජ්ඤානමූර්තේ  නමෝ  නමඃ  ।
නානාශාස්ත්ර  ස්වරූපායෛ  නානාරූපේ  නමෝ  නමඃ  ॥  16 ॥

පද්මජා  පද්මවංශා  ච  පද්මරූපේ  නමෝ  නමඃ  ।
පරමේෂ්ඨ්යෛ  පරාමූර්ත්යෛ  නමස්තේ  පාපනාශිනී  ॥  17 ॥

මහාදේව්යෛ  මහාකාළ්යෛ  මහාලක්ෂ්ම්යෛ  නමෝ  නමඃ  ।
බ්රහ්මවිෂ්ණුශිවායෛ  ච  බ්රහ්මනාර්යෛ  නමෝ  නමඃ  ॥  18 ॥

කමලාකරපුෂ්පා  ච  කාමරූපේ  නමෝ  නමඃ  ।
කපාලිකර්මදීප්තායෛ  කර්මදායෛ  නමෝ  නමඃ  ॥  19 ॥

සායං  ප්රාතඃ  පඨේන්නිත්යං
ෂණ්මාසාත්සිද්ධිරුච්යතේ  ।
චෝරව්යාඝ්රභයං  නාස්ති  පඨතාං  ශෘණ්වතාමපි  ॥  20 ॥

ඉත්ථං  සරස්වතී  ස්තෝත්රමගස්ත්යමුනි  වාචකම්  ।
සර්වසිද්ධිකරං  නॄණාං  සර්වපාපප්රණාශනම්  ॥  21 ॥

